
13. Jagal Bilawa

Anggitane Kanjeng Pangeran Arya Kusumadilaga. Isine: Sawise kalah main dhadhu, Pandhawa nglakoni ukum sumingkir saka negara sajrone rolas taun. Singidan ana ing Wiratha, si Werkudara dadi jagal, ngenger jagal jenenge Jagal Walakas. Buku-buku anggitane K.P.A. Kusumadilaga liyane yaiku: Linggapura, Semar Mbarang Jantur, lan buku wulangan pedhalangan jenenge Sastra Mirudha.

14. Centhini

Sing ngarang Sinuwun Paku Buwana V. Isine warna-warna. Yaiku: kawruh bab agama, gendhing, beksa, petungan dina becik lan dina ala, bab masakan cara Jawa lan sapanunggalane.

15. Paramayoga

Sing ngarang R. Ng. Ranggawarsita, pujangga dalem Kraton Surakarta. Isine crita bab Nabi Adam sarta turun-turune lan crita wiwitane tanah Jawa dienggoni uwong. Karangane R.Ng. Ranggawarsita liyane, yaiku: Kitab Jitabsara, Kitab Pustaka Raja, Layang Cemporet, Kalatidha, Jaka Lo-
dhang lan liya-liyane.

16. Tatacara

Sing ngarang Ki Padmasusastra, dhapukane gancar. Isine kawruh bab tatacara adat bebrayan Jawa. Karangane Ki Padmasusastra liyane, yaiku: Paramabasa, Warnabasa, Pathi basa, Subasita, Rangsang Tuban, Kancil tanpa sekar, Urap Sari, lan liya-linyane.

17. Wedhatama

Sing ngarang K.G.P.A.A Mangkunegara IV. Dhapukane tembang macapat. Isine piwulang karohanen lan kaprajan. Anggitane K.G.P.A.A. Mangkunegara IV liyane, yaiku: Warayagnya, Wirawiyata, Paliatma, Darmalaksita, Tripama.

18. Babad Mangir.

Gancar. Sing nganggit R.Ng. Suradipura. Isine: Pambalelane Ki Ageng Mangir marang Panembahan Senapati, bisa kapikut. Buku anggitan Suradipura liyane: Tembung Andupara, Do-

